
ciriq kbawlung ni Yutas

nanu squ hngawan ryax sa wayal gani ga, rasun mu rangi maku musa
ngasal ni Yutas maku. tayhuk sami ngasal ni yutas mu Iga, kmal Yutas mu
maha, hala ta kmzyap kbawlung kya gawng syaw llyung ha maha, Imnglung
qu rangi maku’ maha, musa’ hazi siki sayqrgun na myempaw maha qu
inlungan niya ga, ru musa’ mbazi myepaw ru ttara na kbawlung, ktan qu
Yutas mu hya ga si pkkya sm’ ung abaw na saping, ru swasan niya qu abaw
niya ru si niya thazi sa bqni’ na abaw saping nanak, ru skbalay niya
qzyulang tay llyuw na bgni abaw saping.
nanu musa sami gawng lga, sami ki rangi mu mgluw, ga si kinbuci nanak
Yutas mu hya’, blingan niya’ thay mami’ ru snuling ngahi’ tay syaw na gsya
hya, ga sami hya ga blingan myan myempaw sami, ki’ a zmagal spung lga,
nyuw mhtu balay kwara kbawlung la, mawzyay sami ttara’ sami ga, haylaw
mgyay qu kbawlung qasa, bsyaq hazi ga ini tayhuk mawpuw tnara myan
sami, ktan Yutas hya ga, sawbih qutux kluban hiya’ la.

sun niya nanu balay hiya maha sami ru halan myan mita ki rangi
mu, sawn kasa lga, si myan kta qu Yutas hya ga, si niya si tay ngungu na

kbawlung qu qzyulang na saping, ru hrwan niya cikay qu kbawlung Iga, pot!

maha mgyay tay suru qu kbawlung gasa, baqga ini’ si ththi’ mzyup sa
qzyulang sa saping lqu kbawlung Ipi!
nanu’ yan nasa ru yan nqu cyuw niya si qtqtuxi Imamu qu

kbawlung, talagay kin blaq balay tunux na nbkis tayal sraral hya maha sami.

m’unuw sa ryax qasa

qutux qu mqgzinut na squliq squ cinmuyaw balay na squliqg msqun
mcisal beh qutux nigan. taqu cinmuyaw squliq gasa ga trahu’ niya’ balay qu
kincingay pila’ niya’, ga yan nqu ini’ pqas ana cipuq lungan niya’, baha
mswa’ snkux niya’ balay qu pila’ niya’ maha, skun ta’ inu’ ga musa’
mrayrhuw qu pila’ ta’ maha, ga taqu mqzinut squliq qasa hya’ ga, yasa si
pssyaq krryax ktan rqyas niya’ hiya’, baha mswa’ wan bigan qutux giqas
tapang na mrhuw. siy ktay qu m’unuw la! yasa siy qala’ kwara’ naha’ ru,
Imnglung maha hata’ mgyay tanux kwara’ nha’ Iga, rima’ masuq qu unuw
qasa la.

mssu’ kwara’ lungan naha’ 1ga, kmal qutux nbkis na Yutas maha

'9’

“ taqu unuw soni’ ga, nanu’ lungun mamu kwara’ wah! > maha maqut. yasa
sty ps’isu’ pbbiq roziq kwara’ naha’, siy ptnaq kwara’ maha *“ nanu’ gbaqan
Imnglung Ipi! ” nyux siy ptnaq mnkux kwara’ naha’ na’, ru Imnglung maha
aki’ ta mgyay tanux lga, rima masuq uzi qu unuw la.

kmal lozi qu yutas gasa maha “ kta zyuwaw soni’ qasa ga, ana su’
cinmuyaw, ini’ ga mqzinut, atu’ na tehuk qu hqilan su’ lga, ana nanu’

zyuwaw lga ungat zyuwaw niya’ la, kta kwara’ pila’ su’ ga, maha ini’

gsugiy na laqi’ su’ ga, musa’ qoyat nanak nqu squliq ka 1yat su’ qnbaq 1’ay!

kya qu cingay rnaw mamu’ squliq ga, musa’ naha’ sgazyang kwara’
kinblegan pincyuwagan mamu na’ ay! kwara’ ka rnaw mamu sa squliq uzi
ga, musa’ nha’ sbiq sa kinbahan mamu uzi qu niwan snyukan naha’ smunan
Irwa! maha mhuqil ta’ sa unuw soni’ qasa lga, iyat ta’ baqun kwara’ qu
zywaw na babaw niya’ hiya’ la! ”

ktan lga, si kal qu cinmuyaw squliq gasa maha “ talagay wah! Wal ku’
balay min’uqu’ Imnglung kung hya’ la, aring kira’ lga anay maku’ sraw sa

'73

mgqzinut na squliq ruma’ pila’ maku’ la, ima’ s’angaw na Utux lwah! ” taqu
bnkis gasa hiya’ Iga, siy giway tmatuk tunux ru, siy pssyaq uzi mqas maha

mhway balay unuw niya’ soni’ gani...

